
1. Fundarsetning 

Helgi Kjartansson, formaður Héraðsnefndar Árnesinga bs., setur fundinn og býður fulltrúa 

velkomna. Í upphafi fundar kallar formaður eftir athugasemdum við útsent fundarboð. Engar 

athugasemdir eru gerðar. Einnig leggur hann til að formaður verði fundarstjóri og Rósa Sif 

Jónsdóttir, verði fundarritari, er það samþykkt samhljóða. Síðan er gengið til dagskrár. 

2. Skýrsla og fundargerðir framkvæmdastjórnar  

Helgi Kjartansson, formaður, fer yfir fundargerðir framkvæmdastjórnar nr. 1 frá 12. ágúst, nr. 

2 frá 29. ágúst nr. 3 frá 6. september, nr. 4 frá 26. september og nr. 5 frá 4. október og 26. 

fundargerð héraðsnefndar frá 30. júní sl.. 

Fundargerðir eru bornar upp til samþykktar og samþykktar samhljóða. 

Formaður gefur orðið laust, enginn tekur til máls. 

3. Brunavarnir Árnesinga - kynning á fjárhagsáætlun ársins 2023 og fundargerðir stjórnar 

Brunavarna lagðar fram til kynningar.  

Pétur Pétursson, slökkviliðsstjóri, Lárus Kristinn Guðmundsson, varaslökkviliðsstjóri og Unna 

Björg Ögmundsdóttir koma inn á fundinn.  

Fundargerðir stjórnar Brunavarna Árnessýslu nr. 1 frá 18. ágúst, nr. 2 frá 13. september og  

nr. 3 frá 19. september eru lagðar fram til kynningar. 

Til máls taka auk formanns Arnar Freyr Ólafsson og Haraldur Jónsson. 

Pétur kynnir nýja stjórn og  Brunavarnir Árnessýslu. Íbúar sýslunnar voru um sl. áramót  

rúmlega 20 þús. og um 6.200 sumarhús. Slökkvistöðvar á þeirra vegum eru 7. Fer hann yfir 

reglugerðir og lágmarksfjölda vegna útkallssvæða, útkallstími er um 3 - 8 mínútur.  Fer hann 

yfir fjölda útkalla árið 2021. Fjöldi vettvanga voru 222, útköll á stöðvar 256,  fjöldi vegna tækja 

boðuð á vettvang 403 og fjöldi slökkviliðsmanna í útköll voru 1.078. Staða útkalla í dag 2022 

eru, fjöldi vettvanga 258, útkall á stöðvar 297, fjöldi vegna tækja 483 og fjöldi 

slökkviliðsmanna í útköll 1.351, töluverð aukning hefur orðið í fjölda útkalla milli ára. Fer hann 



yfir verkefni starfmanna BÁ, en þau eru jafn fjölbreytt og misjöfn eins og þau eru mörg. 

Stafsmenn eru alltaf til taks til að bjarga samborgunum eða ferðamönnum. Hann leggur 

áherslu á mikilvægi þess að hlúa að starfsmönnum. 

Pétur fer yfir fjárhagsáætlun Brunavarna Árnessýslu fyrir árið 2023 og svarar fyrirspurnum. 

Lögð er fram eftirfarandi tillaga stjórnar Brunavarna Árnessýslu um lántöku vegna kaupa á 

slökkvibifreið: 

Stjórn Brunavarna Árnessýslu leggur til við Héraðsnefnd að lán vegna kaupanna verði að fullu 

tekið á árinu 2022 eða um 85 milljónir króna og verði slökkviliðsstjóra veitt umboð til þess. 

Til máls taka auk formanns Haraldur Jónsson, Kjartan Björnsson, Sigurjón Vídalín 

Guðmundsson, Arnar Freyr Ólafsson, Fjóla St. Kristinsdóttir, Álfheiður Eymarsdóttir, Smári 

Bergmann Kolbeinsson, Arna Ír Gunnarsdóttir, Bragi Bjarnason og Jón Bjarnason.  

Lögð er fram eftirfarandi breytingatillaga: 

Lagt er til að fresta lántökum fyrir BÁ 2022 vegna kaupa á slökkvibifreið og taka sérstaklega 

fyrir aftur á vorfundi HÁ 2023. 

Tillagan er borin undir atkvæði og samþykkt samhljóða.  

4. Tónlistarskóli Árnesinga – kynning á fjárhagsáætlun ársins 2023 og fundargerðir stjórnar 

Tónlistarskólans lagðar fram til kynningar. 

Helga Sighvatsdóttir, skólastjóri, og Jóhann Stefánsson, aðstoðarskólastjóri Tónlistarskóla 

Árnesinga, koma inn á fundinn. 

Fundargerðir stjórnar Tónlistarskóla Árnesinga nr. 201 frá 3.maí, nr. 202 frá 16. ágúst, og nr. 

203 frá 27. september eru lagðar fram til kynningar. 

Helga kynnir Tónlistarskóla Árnesinga sem er víðfeðmasti tónlistarskóli landsins. Kynnir hún 

heimasíðu og kennslustaði skólans, kennt er innan allra grunnskólanna í sýslunni, þó er ekki 

kennt á Eyrarbakka og í Flóahreppi í vetur. Fer hún yfir nemendafjölda og skiptingu nemenda 

á hljóðfæri. Boðið er upp á heilt og hálft nám. Kennarar við skólann eru nú 40. Fer hún yfir 

þema sem hefur verið á tónleikum í gegnum árin, í ár er það sjómanna og sjávarlög.  

Það eru mörg stór verkefni í gangi hjá skólastjórnendum, t.d. stytting vinnuvikunnar, nýtt 

greiðslu- og nemendaskráningarkerfi, jafnlaunavottun. jafnlaunastaðfesting og húsnæðismál. 

Það verða stórtónleikar 19. nóvember á Laugarvatni en þá verða lög Gunnars Þórðarsonar 

tekin fyrir.  

Fer hún yfir starf skólans sl. vetur en haldnir vorum um 150 tónleikar. Sýnir hún myndir og 

segir frá viðburðum. Fer hún yfir nýlegar rannsóknir um áhrif tónlistariðkunar á heilastarfsemi 

sem eru bæði jákvæð og lagnvarandi. En tilgangur er margþættur, veitir gleði, gefur af sér, 

þroskar og styrkir einstaklinga og hefur áhrif félagslega.  

Helga fer yfir fjárhagsáætlun Tónlistarskóla Árnesinga fyrir árið 2023 og svarar fyrirspurnum. 

Til máls taka auk formanns Álfheiður Eymarsdóttir, Arnar Freyr Ólafsson, Sveinn Ægir 

Birgisson, Haraldur Jónsson, Fjóla St. Kristinsdóttir, Sigurjón Vídalín Guðmundsson og Kjartan 

Björnsson. 



5. Listasafn Árnesinga - kynning á fjárhagsáætlun ársins 2023 og fundargerðir stjórnar 

Listasafnsins lagðar fram til kynningar. 

Kristín Scheving, safnstjóri Listasafns Árnesinga, kemur inn á fundinn.  

Fundargerðir stjórnar Listasafns Árnesinga frá 7. september og frá 3. október eru lagðar fram 

til kynningar. 

Kynnir hún starf listasafnsins en gerðar hafa verið miklar breytingar á safninu frá því að hún 

tók við sem forstöðumaður en hún tók við góðu búi. Fer hún yfir þær sýningar sem haldnar 

hafa verið í safninu þar sem af er ári. Bæði Íslendingar og erlendir aðilar eru duglegir að sækja 

sýningar. Safnið hefur verið að fá umfjöllun m.a. í París og Ungverjalandi. Það eru fleiri tugir 

manna sem koma að uppsetningu á sýningum en það er bæði mikil vinna og kostnaður sem 

fylgir hverri sýningu. Nú er alþjóðlegur listamaður með sýninguna Summa og sundrung í 

safninu og stendur sýningin fram í desember, sýningin mun síðan fara áfram til fimm landa.  

Listasafnið fékk hæsta styrk frá Barnamenningarsjóði og er verið að vinna að verkefninu 

Smiðjuþræðir en keyrðir verður út sex mismunandi smiðjur og námskeið í alla grunnskóla í 

sýslunni.  

Listasafnið er að fara í samstarf með Byggðasafninu, Listasafni Íslands og fleirum um sýningu 

tengda Ásgrími Jónssyni. Sett verður upp afmælissýning árið 2023 en Bjarnveig Bjarnadóttir 

gaf stofngjöf til safnsins og verður hluti af þeim verkum sett upp af því tilefni. Safnið á um 550 

listaverk. Fyrirhugað er að gefa út bók með verkum safnsins.  

Hún sér fyrir sér að gera meira fyrir lóðina og koma jafnvel upp hljóðlistaverkum. Hún er mjög 

dugleg að sækja um styrki fyrir safnið. Í ár hefur hún fengið 17 millj.kr. í styrki.  

Búið er að gera breytingar á kaffihúsinu og safnabúðinni og tókst vel til.  

Markmið safnsins er að verða meira áberandi en safnið er vel sótt og fólk er að gera sér ferð á 

safnið. Enginn aðgangseyrir er inn á safnið. Gestir safnsins árið 2021 voru 10.300. Búið er að 

útbúa ratleik með 10 útilistaverkum víða um sýsluna sem er komin í gagnið.  

Kristín fer yfir fjárhagsáætlun Listasafns Árnesinga fyrir árið 2023 og svarar fyrirspurnum. 

Til máls taka auk formanns Brynhildur Jónsdóttir, Arnar Freyr Ólafsson, Friðrik Sigurbjörnsson, 

Bragi Bjarnason, Arna Ír Gunnarsdóttir, Kjartan Björnsson og Álfheiður Eymarsdóttir. 

6. Byggðasafn Árnesinga - kynning á fjárhagsáætlun ársins 2023 og fundargerðir stjórnar 

Byggðasafnsins lagðar fram til kynningar.  

Lýður Pálsson, safnstjóri Byggðasafns Árnesinga, kemur inn á fundinn.  

Fundargerðir stjórnar Byggðasafns Árnesinga nr. 1 frá 1. september og nr. 2 frá 13. 

september eru lagðar fram til kynningar. 

Lýður fer yfir sögu Byggðasafnsins sem var fyrst til húsa á Tryggvagötu 23 á Selfossi. Árið 1992 

var ákveðið að flytja Byggðasafn Árnesinga í Húsið á Eyrarbakka og hefur það verið þar síðan.  

Fjölbreyttar sýningar eru settar upp í Assistentahúsinu. Sjóminjasafnið, Eggjaskúrinn og 

Kirkjubær eru einnig sýningarhús á vegum safnsins. Nýlega var húsnæðið að  Búðarstíg 22 

keypt og gert upp og er þar skrifstofa safnsins, auk þess sem þar er komin góð vinnuaðstaða 

og einnig gott og viðunandi geymslurými.  

Sýningar ársins hafa verið vel sóttar, vel heppnuð listahátíðin Hafsjór var haldin í sumar þar 



sem listamenn frá 12 löndum komu að. Gestafjöldi hefur aukist mikið á safnið og er það 

jákvætt. Safnið hefur verið að sækja um styrki. Opnunartíma safnsins hefur verið breytt og 

lokar það nú kl. 17:00.  Safnið verður 70 ára á næsta ári og haldið upp á það í samstarfi við 

m.a. Listasafni Árnesinga með sýningu um Ásgrím Jónsson.  

Lýður fer yfir starfsáætlun komandi árs.  

Lýður fer yfir fjárhagsáætlun Byggðasafns Árnesinga fyrir árið 2023 og svarar fyrirspurnum. 

Til máls taka auk formanns Walter Fannar Kristjánsson og  Fjóla St. Kristinsdóttir.  

7. Héraðsskjalasafn Árnesinga - kynning á fjárhagsáætlun ársins 2023 og fundargerðir stjórnar 

Héraðsskjalasafnsins lagðar fram til kynningar.  

Þorsteinn Tryggvi Másson, safnstjóri Héraðsskjalasafns Árnesinga kemur inn á fundinn.  

Fundargerð stjórnar Héraðsskjalasafns Árnesinga nr. 1 frá 20. september er lögð fram og til 

kynningar.  

Þorsteinn fer yfir fjárhagsáætlun Héraðsskjalasafns Árnesinga fyrir árið 2023 og svarar 

fyrirspurnum.  

Þorsteinn ræðir um stafræn sveitarfélög og stafræn héraðsskjalasöfn.  

Það er lögbundið hlutverk sveitarfélaga að huga að skjölun. Þegar verið er að vinna með 

íbúagáttir á heimasíðum sveitarfélaga, þarf að huga að því hvar skjölin enda. Það er ansi 

margt sem hægt er að sækja um í gegnum síður en það þarf að varðveita upplýsingar sem 

koma inn í gegnum gáttirnar, það er ekki nóg að bjóða upp á þjónustuna það þarf að 

varðveita það sem þar er inn sett. Þessu þarf að huga að í upphafi.  

Starfsmenn héraðsskjalasafna hafa undirritað viljayfirlýsingu um móttökuver rafrænna 

skjalasafna, það þarf stór gagnaver og er safnið að vinna með Dönum í að kortleggja hvernig 

best er að framkvæma þetta en vegna persónuverndarlaga þá þarf þetta að vera hér á landi. 

Unnið er með leiðsögn NEA  (Netværk for elektronisk arkivering) sem er byggðasamlag 

rúmlega 30 sveitarfélaga í Danmörku um vörslu rafrænna skjala sveitarfélaga. 

Reykjavíkurborg hefur gert samning við NEA og eru að nýta sér þjónustu þess.  

Þorsteinn ræðir um skýrslu KPMG um skrifstofuhugbúnaðarumhverfi sveitarfélaga. Þær tölur 

sem nefndar eru í skýrslunni koma ekki heim og saman við þær tölur sem horft er til og 

sveitarfélög í Danmörku greiða til NEA vegna þeirra vinnu. Aðferðafræði NEA og nálgun á 

verkefnið og nálgun héraðsskjalasafnanna á verkefnið er líklega hagkvæmasti kosturinn 

fjárhagslega um leið og hún tryggir betri samfellu í þjónustu sveitarfélaga við íbúa.  

Það eru tækifæri fyrir sveitarfélögin að samræma hugbúnað og verkferla, með því fá allir 

sömu þjónustu sama hver sækir um, það er kosturinn við íbúagátt. 

Benti hann sveitarstjórnarmönnum á heimasíðu safnsins og sýndi hvernig leita má á síðunni 

og segir frá verkefni sem unnið er að í innskráningu á gömlum fundargerðum.  

Til máls taka auk formanns Sigurjón Vídalín Guðmundsson og Álfheiður Eymarsdóttir.   

  



 

8. Almannavarnir Árnesinga - kynning á fjárhagsáætlun ársins 2023 og fundargerðir stjórnar 

almannavarna lagðar fram til kynningar.  

Fjóla St. Kristinsdóttir kynnir fundargerð stjórnar Almannavarnar Árnesinga nr. 1 frá 16. 

september og fundargerð framkvæmdaráðs Almannavarna Árnesinga nr. 1 frá 7. október eru 

þær lagðar fram til kynningar. 

Fjóla fer yfir fjárhagsáætlun Almannavarna Árnesinga fyrir árið 2023 og svarar fyrirspurnum. 

Til máls taka auk formanns Arna Ír Gunnarsdóttir og Kjartan Björnsson.  

9. Ákvörðun um þóknun fyrir stjórnarsetu í stofnunum Héraðsnefndar  

Helgi Kjartansson, formaður, kynnir tillögu um þóknun fyrir stjórnarsetu í stofnunum 

Héraðsnefndar Árnesinga.  

Framkvæmdastjórn Héraðsnefndar Árnesinga leggur til að þóknun fyrir setu í stjórnum 

stofnana Héraðsnefndar verði samræmd. Lagt er til að miðað verði við þóknanir fyrir 

nefndarsetu sem er í gildi hjá Sveitarfélaginu Árborg en þar fær stjórnarmaður 4% og 

formaður stjórnar 6% af þingfararkaupi eins og það er hverju sinni. Eins leggur 

framkvæmdastjórn til að greitt verði fyrir akstur í þágu stofnana Héraðsnefndar. 

Til máls taka auk formanns Álfheiður Eymarsdóttir, Arna Ír Gunnarsdóttir, Sandra 

Sigurðardóttir, Ingibjörg Garðarsdóttir, fjárhaldsmaður, Gestur Þór Kristjánsson, Haraldur 

Jónsson, Sigurjón Vídalín Guðmundsson, Kjartan Björnsson, Grétar Ingi Erlendsson, Smári 

Bergmann Kolbeinsson, Díana Lind Sigurjónsdóttir, Friðrik Sigurbjörnsson og Sveinn Ægir 

Birgisson.  

Tillaga um þóknun fyrir stjórnarsetu í stofnunum Héraðsnefndar Árnesinga er borin undir 

atkvæði og samþykkt, einn situr hjá. 

10. Húsnæðismál Héraðsskjalasafns Árnesinga  

Helgi Kjartansson formaður fer yfir gögn sem unnin hafa verið um húsnæðismál 

Héraðsskjalasafn Árnesinga sl. ár, húsnæðisþörfina, ásamt því að fara yfir minnisblað 

framkvæmdastjórnar Héraðsnefndar. 

Rætt er um hús Meitilsins í Þorlákshöfn og hús Smíðanda á Selfossi að Austurvegi 54. Einnig 

er rætt um aðra möguleika á húsnæði.  

Til máls taka auk formanns Fjóla St. Kristinsdóttir, Haraldur Jónsson, Gestur Þór Kristjánsson, 

Kjartan Björnsson, Grétar Ingi Erlendsson, Bragi Bjarnason, Álfheiður Eymarsdóttir, Sigurjón 

Vídalín Guðmundsson, Walter Fannar Kristjánsson, Jón Bjarnason, Arna Ír Gunnarsdóttir, 

Díana Lind Sigurjónsdóttir, Haraldur Jónsson og Sandra Sigurðardóttir.   

Formaður leggur fram eftirfarandi tillögu: 

Lagt er til að Framkvæmdastjórn Héraðsnefndar Árnesinga og stjórn Héraðsskjalasafns 

Árnesinga vinni áfram að lausn á framtíðarhúsnæði fyrir héraðsskjalasafnið. Stjórnirnar skoði 

tilboð Hafnarskeiðs ehf og aðra nýja möguleika sem gætu komið fram í þeirri vinnu. Reynt 



verði að hraða vinnunni eins og kostur er svo niðurstaða geti fengist í húsnæðismál 

héraðsskjalasafnsins. Stefnt verði að aukafundi í janúar 2023 eða fyrr sé þess kostur. 

Samþykkt með meirihluta atkvæða tveir fulltrúar eru á móti, einn fulltrúi situr hjá.  

11. Afgreiðsla fjárhagsáætlana stofnana 2023  

Til máls tekur auk formanns Haraldur Jónsson, Álfheiður Eymarsdóttir og Arnar Freyr 

Ólafsson. 

- Tónlistarskóli Árnesinga 

Fjárhagsáætlun Tónlistaskóla Árnesinga 2023 er borin undir atkvæði og samþykkt samhljóða.  

- Listasafn Árnesinga  

Fjárhagsáætlun Listasafns Árnesinga 2023 er borin undir atkvæði og samþykkt samhljóða. 

- Brunavarnir Árnesinga  

Fjárhagsáætlun Brunavarna Árnesinga 2023 er borin undir atkvæði og samþykkt samhljóða, 

með þeim breytingum sem lagðar voru til fyrr á fundinum um að fresta lántökum fyrir BÁ 

2022 til ársins 2023 vegna kaupa á slökkvibifreið. 

- Byggðasafn Árnesinga 

Fjárhagsáætlun Byggðasafns Árnesinga 2023 er borin undir atkvæði og samþykkt samhljóða. 

- Héraðsskjalasafn Árnesinga  

Til máls tekur auk formanns Gestur Þór Kristjánsson.  

 

Fjárhagsáætlun Héraðsskjalasafns Árnesinga 2023 er borin undir atkvæði og samþykkt 

samhljóða. 

- Almannavarnir Árnesinga 

Fjárhagsáætlun Almannavarna Árnesinga 2023 er borin undir atkvæði og samþykkt 

samhljóða. 

  



12. Héraðsnefnd Árnesinga – fjárhagsáætlun 2023  

Ingibjörg Garðarsdóttir, fjárhaldsmaður, tekur til máls og fer yfir fjárhagsáætlun fyrir árið 

2023 og svarar fyrirspurnum um áætlunina.  

 
 

Fjárhagsáætlun Héraðsnefndar Árnesinga 2023 er borin undir atkvæði og samþykkt 

samhljóða. 

 

Áætlun Hlutfall af Áætlun Hlutfall af Hlutfallsleg

2022  framlögum 2023  framlögum breyting 

milli ára

Tekjur:

Framlög sveitarfélaga 192.250.000 100,0% 221.350.000 100,0% 15,1%

-26.000.000 -15.500.000

Samtals 166.250.000 205.850.000 23,8%

Gjöld:

70.400.000 36,6% 78.000.000 35,2% 10,8%

47.000.000 24,4% 52.000.000 23,5% 10,6%

35.000.000 18,2% 44.000.000 19,9% 25,7%

6.000.000 3,1% 10.500.000 4,7% 75,0%

Lánasjóður sveitarfélaga - afborgun v/FSU láns 26.000.000 13,5% 29.000.000 13,1% 11,5%

FSU vegna FabLab vegna 2022 6.000.000 3,1% 6.000.000 2,7% 0,0%

1.850.000 1,0% 1.850.000 0,8% 0,0%

Samtals 192.250.000 100,0% 221.350.000 100,0% 15,1%

Sundurliðun:

Fastir styrkir

1.250.000 0,7% 1.250.000 0,6% 0,0%

300.000 0,2% 300.000 0,1% 0,0%

300.000 0,2% 300.000 0,1% 0,0%

1.850.000 1,0% 1.850.000 0,8% 0,0%

2022 2023

Breyting á 

milli ára

Launaliður 328.955.350 348.575.000 6,0%

328.955.350 348.575.000 6,0%

6.183.000 6.733.000 8,9%

Samtals 6.183.000 6.733.000 8,9%

405.397.000 452.506.000 11,6%

Samtals 405.397.000 452.506.000 11,6%

SSK

Brunavarnir Árnessýslu

Almannavarnir Árnessýslu

Tónlistarskóli Árnesinga

Samtals

HSK

Fastir styrkir

Svæðisstj. björgunarsv. í Árnessýslu

vegna FSU láns hér að neðan

Samtals

Fjárhagsáætlun Héraðsnefndar Árnesinga 2023

Listasafn Árnesinga

Héraðsskjalasafn Árnesinga

Stjórnun, annað og ófyrirséð

Tekið af sjóði v/endurgr. frá Framkvæmdasýslu

Byggðasafn Árnesinga



13. Málefni Alviðru 

Smári Kolbeinsson kynnir forsögu þess að HÁ eignaðist Alviðru í Ölfusi og Öndverðanes II í 

Grímsnes- og Grafningshreppi. Fer hann yfir samningsdrög sem samþykkt voru á fundi 

Héraðsnefndar 25. október 2021 um makaskipti á jörðunum Alviðru í Ölfusi og Öndverðarnesi 

II í Grímsnes- og Grafningshreppi. Öndverðarnes ll verður eftir makaskiptin eign 

Héraðsnefndar og Alviðra verður eign Landverndar. 

Formaður gefur orðið laust enginn tekur til máls.  

Héraðsnefnd Árnesinga samþykkir samhljóða að veita nýrri framkvæmdastjórn umboð til að 

ljúka samningaviðræðum og undirrita samning við Landvernd um makaskipti á jörðunum 

Alviðru í Ölfusi og Öndverðarnesi II í Grímsnes- og Grafningshreppi. 

14. Stjórnskipulag Héraðsnefndar Árnesinga  

Steinunn Erla Kolbeinsdóttir, lögfræðingur, kemur inn á fundinn og ræðir um stjórnskipulag 

Héraðsnefndar Árnesinga. Upphaflega kemur erindi frá ráðuneytinu um að endurskoða þurfi 

samþykktir HÁ. Skoða þarf sérstaklega umboð til Héraðsnefnda og samþykktir og eignarhluti 

sveitarfélaganna, ákvæðu um úrsögn sveitarfélaga og slit byggðasamlags. Mikilvæt er að 

ákvæði um fjármál séu í samræmi við sveitarstjórnarlög. Framsal sveitarfélaga á valdi til töku 

stjórnvaldsákvarðana samkv. 93. gr. sveitarstjórnarlaga. 

Ef stjórnvaldsákvörðun er tekin án þess að form valdframsals sé rétt þá eru yfirgnæfandi líkur 

á því að ákvörðun verði felld út gildi ef hún kemur til kasta dómstóla eða úrskurðaraðila.  

Steinunn Erla leggur til eftirfarandi leiðir til úrbóta: 

1. Stofnanir HÁ reknar eins og “fastanefndir” sveitarfélaga. 

2. Stofnanir sem eru að taka stjórnvaldsákvarðanir í starfsemi sinni færðar í byggðasamlög. 

3. Aðskilja stofnanir í sjálfstæð byggðarsamlög.  

Til máls taka auk formanns Arnar Freyr Ólafsson, Brynhildur Jónsdóttir, Sigurjón Vídalín 

Guðmundsson, Walter Fannar Kristjánsson og Fjóla St. Kristinsdóttir 

Formaður leggur fram eftirfarandi tillögu um stjórnskipulag HÁ: 

Fulltrúaráð Héraðsnefndar Árnesinga samþykkir að fela Framkvæmdastjórn Héraðsnefndar 

að skoða betur þá valkosti sem Steinunn kynnti og koma með tillögu að stjórnfyrirkomulagi 

Héraðsnefndar sem verður lagt fyrir næsta vorfund. 

Tillagan er borin undir atkvæði og samþykkt samhljóða.  

 

Fundi slitið kl. 15:55 

 

Helgi Kjartansson, Bláskógabyggð 

Kjartan Björnsson, Sveitarfélagið Árborg 

Arna Ír Gunnarsdóttir, Sveitarfélagið Árborg 

Gestur Þór Kristjánsson, Sveitarfélagið Ölfus 

Sandra Sigurðardóttir, Hveragerði 



Fjóla St. Kristinsdóttir, Sveitarfélagið Árborg 

Sigurjón Vídalín Guðmundsson, Sveitarfélagið Árborg 

Haraldur Jónsson, Skeiða- og Gnúpverjahreppur 

Bragi Bjarnason, Sveitarfélagið Árborg 

Brynhildur Jónsdóttir, Sveitarfélagið Árborg 

Sveinn Ægir Birgisson, Sveitarfélagið Árborg 

Þórhildur Dröfn Ingvadóttir, Sveitarfélagið Árborg 

Smári Bergmann Kolbeinsson, Grímsnes- og Grafningshreppur 

Jón Bjarnason, Hrunamannahreppur 

Guðrún S. Magnúsdóttir, Bláskógarbyggð 

Elín Höskuldsdóttir, Flóahreppur  

Walter Fannar Kristjánsson, Flóahreppur 

V. Baldur Guðmundsson, Sveitarfélagið Ölfus 

Friðrik Sigurbjörnsson, Hveragerði 

Jóhanna Ýr Jóhannsdóttir, Hveragerði 

Díana Lind Sigurjónsdóttir, Sveitarfélagið Árborg 

Arnar Freyr Ólafsson, Sveitarfélagið Árborg 

Álfheiður Eymarsdóttir, Sveitarfélagið Árborg 

Grétar Ingi Erlendsson, Sveitarfélagið Ölfus 

Ingibjörg Garðarsdóttir, fjárhaldsmaður 

Rósa Sif Jónsdóttir, ritari 

 

 


